
Xullas Abdulla Oripovning qaysi bir she’riga murojaat etmaylik, tabiat bilan bog’liq poetik 

ko’chimlarga duch kelamiz. Bu esa ijodkorning o’ziga xos mahorat uslubini ko’rsatadi. 

Annotatsiya: Ushbu maqola jahon adabiyotining eng sara klassik asarlaridan biri bo`lgan 

U. Shekspirning “Qirol Lir” tragediyasi bosh qahramonlari obrazlarini psixoanalitik tahlil qiladi. 

Kalit so`zlar: U. Shekispir, Qirol Lir, obraz, psixoanalitik tahlil, timsol.  

Abstract: The following article briefly analyzes the psychoanalytic features of the main 

characters in one of the well-renowned classic plays -  the tragedy “King Lear” by U. 

Shakespeare.   

Keywords: U. Shakespeare, King Lear, image, psychoanalytic analysis, symbol. 

"Qirol Lir", tanqidchilarning fikriga ko'ra, sahnalashtirilgandan ko'ra ko'proq o'qiladigan 

asardir. Asar voqealarga boy, lekin unda asosiy o‘rinni qahramonlarning falsafiy mulohazalari 

egallaydi. Muallif tomonidan ustalik va haqiqat bilan yaratilgan har bir personaj o'ziga xos 

xususiyatga - ichki dunyoga ega. Har bir qahramonning o'z shaxsiy fojiasi bor. Shekspir 

hayotning boshqa elementlaridan ko'ra ko'proq insonning xatti-harakati, xarakter xususiyatlarini 

yoritish bilan shug'ullangan. Uning asosiy maqsadi insoniyatning qorong'u tomonlarini yoritish 

va inson tabiatining yuragiga kirib borish edi.  

Asar protagonisti qirol Lir birinchi sahnalarda kuchli va o`ziga ishongan qirol sifatida 

gavdalanadi. Biroq, shu bilan birga, u xudbin va ko'r, shuning uchun u tojini, kuchini, hurmatini 

va o'z farzandlarini yo'qotadi. Uning aqli aqldan ozgan paytda haqiqatni imkon qadar anglaydi. 

Qirol Lirning mag'rurligi va takabburligi, haqiqatni ko'ra olmasligi, shoshqaloqligi va qat'iy 

qarorlarga moyilligi fojiali tanbehga olib keladi. 

 Kopeliya Kanning "The Absent Mother in King Lear" asarida keltirilgan psixoanalitik 

tahliliga ko‘ra, Qirol Lir qizlaridan uni maqtashlarini so‘rashi uning ona mehriga tashnaligini 

anglatadi.  

KING LEAR:       Which of you shall we say doth love us most? 

                            That we our largest bounty may extend 

       Where nature doth with merit challenge.  

Onasidan yetarlicha mehr ko‘rmagan Lir ushbu mehrni qizlaridan talab qilganida, kenja 

qizining bu taklifni rad etishi qirol uchun haqiqiy hissiy zarba bo‘lgan edi. Kordeliyaning 

o‘limigina qirolni o‘z fantaziyalaridan xalos etadi. 

KING LEAR:        Here I disclaim all my paternal care,  

        Propinquity, and property of blood,  

        And as a stranger to my heart and me  

        Hold thee from this forever.  

Psixoanaliz asoschisi Zigmund Freyd esa o`zining  “The Theme of the Three Caskets” 

asarida “Qirol Lir” tragediyasini tahlil qilar ekan, Kordeliya obrazini o‘lim ramzi, deya 

tasvirlaydi. Shunday ekan, Lirning o‘z qiziga bo‘lgan munosabati uning o‘limga bo‘lgan 

munosabatini ifodalaydi, u o‘limni tan olishni istamaydi. Qirol umrning foniy ekanini qabul qila 

olmaydi. Asarning so‘nggi qayg‘uli sahnalarida Kordeliyaning halok bo‘lishi Freyd uchun 

muhim nuqta edi, chunki o‘sha nuqtadagina qirol o‘zining umrboqiy emasligini tushunib yetib, 

o‘limning muqarrarligi to‘g‘risidagi fikr bilan murosa o‘rnata oldi. Kordeliyani o‘limga mahkum 

etish uchun Shekspirda ma’lum bir sabablar bo‘lgani ehtimoldan yiroq emas, chunki “Qirol Lir” 

pyesalarining boshqa hech bir variantida uning o‘limi uchramaydi. 

KING LEAR: Howl, howl, howl, howl! O, you are men of stones:  

Had I your tongues and eyes, I'ld use them so  

That heaven's vault should crack. She's gone for ever! 

    I know when one is dead, and when one lives; 

Psixolog Harol Blum esa asosiy e’tiborini Edmund obraziga qaratadi. Unga ko‘ra, 

“Edmund — Shekspirning eng original qahramonidir”. Edmund boshqa salbiy obrazlar kabi 

munofiqlik qilmaydi va undagi hiylakorlik faqat va faqat aql yo‘rig‘iga ko‘ra harakatlanadi. 

Unda hech qanday ishtiyoq va hissiyot mavjud emas, u hech kimni sevmagan va sevmaydi ham. 

Shu jihatdan olib qaraganda, bu Shekspirning takrorlanmas qahramonidir. 

EDMUND:   For that I am some twelve or fourteen moon-shines  

Lag of a brother? Why bastard? wherefore base? 

When my dimensions are as well compact,  

My mind as generous, and my shape as true,  

As honest madam's issue? 

 Edmundning xatti-harakati uchun o'zini ikkinchi darajali his qilgan va har qanday yo'l 

bilan jamiyatda mavqega ega bo'lishga harakat qilgan o'g'il kontseptsiyasining noqonuniyligi 

sabab bo'ladi. 

 Blum fikriga ko`ra, Lir ma`lum bir darajada “hech narsa” ga kirib qolgan, tragediyada 

“nothing” so`zining o`ttiz to`rt marta ishglatilgani ham bir misoldir. Lir o`zining shiddatli 

tuyg`ulari: g`azab, nafrat, qayg`u orqali o`zining borligini qizlariga ko`rsatishga urinsada, u hech 

kimga aylanib qolgan edi. 

KING LEAR:  Nothing will come of nothing. Speak again!  

FOOL:   Can you make use of nothing, nuncle? 

LEAR:   Why, no, boy, nothing can be made out of nothing. 

Xulosa sifatida shuni ta`kidlash joizki, psixoanalitik tahlil Shekspirning “Qirol Lir” 

tragediyasini yanada chuqurroq tushunish imkonini yaratadi. Tragediya inson tabiatidagi 

ziddiyatlar bilan bir qatorda aql va qalb yo‘li o‘rtasidagi tafovut haqidadir. Bu qarama-

qarshiliklar insonni fojia sari yetaklaydi. Lir qalbi xasta obraz bo'lsa, Edmund "aqliy xasta" 

qahramon edi. Ushbu maqolada bosh obrazlarni fojia sari yetaklagan ichki qarama-qarshiliklarni 

psixologik tahlil etildi. 

